
अतारांकित प्रश्‍न संख्‍या 26        
(जिसका उत्तर 11 दिसम्बर, 2018/20 अग्रहायण, 1940 (शक) को दिया जाना है)
मार्च, 2019 तक बड़ी संख्या में स्वचालित टैलर मशीनों (एटीएम) को बंद किया जाना
26.
कुमारी शैलजाः 
क्या वित्त मंत्री यह बताने की कृपा करेंगे किः
(क)
क्या सरकार को एटीएम उद्योग संघ द्वारा प्रकाशित रिपोर्ट की जानकारी है जिसमें उल्लेख किया गया है कि मार्च, 2019 तक 1.13 लाख एटीएम बंद कर दिए जाएंगे;

(ख)
यदि हां, तो क्या सरकार रिपोर्ट को सही मानती है;

(ग)
क्या सरकार द्वारा इस कारण नागरिकों को होने वाली असुविधाओं को रोकने के लिए
कोई कदम उठाए जा रहे हैं; और
(घ)
क्या स्वचालित टैलर मशीनों को बंद करने से प्रधान मंत्री जन धन योजना के लाभार्थी प्रभावित होंगे? 
उत्तर
वित्त मंत्रालय में राज्‍य मंत्री (श्री शिव प्रताप शुक्‍ल)
(क): जी, हां। 
(ख) और (ग): सरकारी क्षेत्र के बैंकों द्वारा यथा सूचित के अनुसार जबकि अपने एटीएम बंद करने की उनकी कोई योजना नहीं है। उन्होंने नियंत्रण और जोखिम कम करने के विभिन्न उपायों पर भारतीय रिजर्व बैंक द्वारा जारी दिशानिर्देशों के अनुपालन हेतु आवश्यक कदम उठाने भी प्रारंभ कर दिए हैं। 
(घ): प्रधानमंत्री जन-धन योजना (पीएमजेडीवाई) के लाभार्थी एटीएम के अतिरिक्त, व्यवसाय प्रतिनिधियों (बीसी) द्वारा उनके माइक्रो एटीएम के माध्यम से प्रदान की जाने वाली बैंकिंग सेवाओं का उपयोग कर सकते हैं। 
*****

